
	FRÉTTABRÉF

Sölufélags Austur – Húnvetninga

5. tölublað 24. árgangur. – September 2004

	


Niðurjöfnun sláturfjár
Niðurjöfnun sláturfjár verður með sama sniði og undanfarin ár. Niðurjöfnun hefst þann 13. september og skiptist í tvær meginumferðir.
Fyrsta umferð

	Hreppur
	Tímabil

	Áshreppur
	13/09 – 15/09

	Skagahreppur
	15/09 – 16/09

	Svínavatnshreppur
	16/09 – 21/09

	Bólstaðarhlíðarhreppur
	21/09 – 23/09

	Sveinstaðarhreppur
	24/09 – 28/10

	Engihlíðarhreppur
	29/09 – 30/10

	Vindhælishreppur
	01/10 – 01/10

	Torfalækjarhreppur
	04/10 – 05/10


Önnur umferð

	Hreppur
	Tímabil

	Engihlíðarhreppur
	05/10 – 06/10

	Sveinstaðarhreppur
	07/10 – 11/10

	Vindhælishreppur
	12/10 – 12/10

	Torfalækjarhreppur
	13/10 – 14/10

	Áshreppur
	15/10 – 19/10

	Skagahreppur
	20/10 – 21/10

	Svínavatnshreppur
	22/10 – 25/10

	Bólstaðarhlíðarhreppur
	26/10 – 27/10


Í þriðju umferð verður svo tekið það sem eftir er, en miðað við umfang sumarslátrunar og slátrunar fyrir gildistöku niðurjöfnunar, verður þar um óverulegt magn að ræða. Eins og sjá má er reiknað með að sauðfjárslátrun verði að mestu lokið fyrir lok október.
Dagsetningarnar að ofan eru til viðmiðunar og geta breyst af óviðráðanlegum orsökum, sem og vegna slátrunar fyrir 13. september. 
Rétt er að minna á að heimtekið kjöt á heimtökugjaldi, kr. 1.400 á dilk, getur að hámarki orðið 240 kg. á lögbýli. Eftir það greiðist fullur sláturkostnaður, kr. 2.000 á dilk.
Folaldaslátrun

Folaldaslátrun er hafin og því eru innleggjendur hvattir til að hafa samband við sláturhússtjóra sem fyrst ef áhugi er á að fá folöldum slátrað. Verð fyrir folöld í september verður 170 kr.kg en búast má við að það lækki eitthvað í október og nóvermber.
Ný tækni við sauðfjárslátrun

SAH hefur fyrst íslenskra sláturleyfishafa tekið í notkun nýja tegund afdragara við sauðfjárslátrun. Tækið er af gerðinni Combi 300 og er frá Approved Design. Um er að ræða nýja tegund af afdragara sem dregur gæruna af baki, allt frá hálsi og aftur af lærum. 

Afköst tækisins eru um 270-300 fjár á klukkustund og annar því vel dagslátrun SAH. Verkun kjötsins batnar mikið með þessari nýju tækni, þar sem mannshöndin kemur þarna hvergi nærri. Bakfláning með höndum er því með öllu aflögð og þar með er eitt erfiðasta verkið við sauðfjárslátrun úr sögunni.

Nautgripir

Nautgripi vantar til slátrunar. Verð SAH  jafnast fyllilega á við verð annarra sláturleyfishafa. 

Bændur eru hvattir til að skrá nautgripi tímanlega, svo auðveldara verði að skipuleggja slátrun og verða við óskum um ákveðna sláturdaga.

Markaðsstaða dilkakjöts

Markaðsstaða dilkakjöts hefur farið batnandi undanfarna mánuði. Verð svínakjöts og alifuglakjöts hefur farið hækkandi, þó sérstaklega verð svínakjöts, en það hefur hjálpað til að auka sölu dilkakjöts.
Ljóst er að sú mikla verðhækkun sem varð á svínakjöti í vor, varð til þess að kjötvinnslur með sterka stöðu á markaði, ákváðu að leggja áherslu á lambakjöt sem grillmat. Það ásamt hagstæðu veðri í sumar hefur skilað mjög ánægjulegum viðsnúningi í sölu dilkakjöts. 
Sláturleyfishafar hafa verið gagnrýndir nokkuð af forystumönnum sauðfjárbænda fyrir litlar hækkanir á sauðfjárafurðum nú í haust. Í því sambandi er rétt að benda á að verð fyrir dilkakjöt til útflutnings hækkar um 12% hjá SAH. Álagsgreiðslur fyrir slátrun í ágúst hafa aldrei verið hærri og fjöldi sláturfjár í ágúst hefur heldur aldrei verið meiri í 96 ára sögu SAH. 

Þegar gerður er samanburður á verði milli ára er óraunhæft og í raun útúrsnúningur að bera saman verðskrár án álagsgreiðslna og þess sem greitt er fyrir útflutning. Það hlýtur að teljast eðlilegt að bera saman hversu mikið heildarkjötinnkaup hvers sláturleyfishafa hækka mikið á milli ára. Það er sú hækkun sem raunverulega er verið að skila til bænda. Sú hækkun á milli áranna 2003 og 2004 er langt umfram þau 2% sem forystumenn sauðfjárbænda halda fram.

Sterka stöðu sauðfjárafurða á kjötmarkaði nú, má að stórum hluta þakka framlagi bænda, sláturleyfishafa og þeirra aðila sem lagt hafa  á sig mikla vinnu við framleiðslu- og markaðsetningu þessarar vöru. Að reyna að hækka verð of hratt má líkja við rússneska rúllettu. Árangur gæti orðið góður en það gæti líka farið á annan veg.  Söluaukning gæti gengið til baka með tilheyrandi birgðasöfnun og kostnaði sem henni fylgir. 
Það hefur heyrst að þetta sé áhætta sem bændur séu tilbúnir til að taka. Þarna er misskilningur á ferð, því þetta er áhætta sem bitnar fyrst á sláturleyfishöfum ef illa fer. 
Bændur fá afurðir sínar að stórum hluta greiddar fyrir áramót. Sláturleyfishafar sitja uppi með birgðavandann ef illa fer. Birgðavandinn bitnar svo á bændum að ári liðnu þegar hann hefur veruleg áhrif á greiðslugetu sláturleyfishafa og þar með það afurðaverð sem þeir geta greitt að ári liðnu.
Undanfarin misseri hafa verið sauðfjár-bændum og sláturleyfishöfum þung í skauti. Verðlækkanir, gjaldþrot og almennar kostnaðarhækkanir hafa komið hart niður á greininni í heild. 
Nú þegar loksins hyllir undir að birgðir séu að minnka og einhver árangur að nást í að snúa verðþróun við, hlýtur að teljast misráðið að reyna að hækka verð of hratt og kasta þar með á glæ þeim árangri sem náðst hefur. Hvorki bændur né sláturleyfishafar hafa efni á annarri kollsteypu.
Með bestu kveðjum

Sölufélag Austur Húnvetninga

Sigurður Jóhannesson

